
GABONETAKO KANPAINA 2025

Noizko, bada, Gabon zoriontsuak mundu osoan...

Ezin gara konformatu argiz betetako kaleetan, iragarki komertzialetan, urte-amaierako
topetan eta festa zaratatsuetan oinarritutako Gabon “fabrikatu” batekin. Fededunak
Jesusen iragarpena berritzera deituak gaude; gure historian sartu zen “Emmanuel” edo
“Jainkoa gurekin”, gure haragi bihurtuz, gure zaurgarritasuna partekatuz eta berrion
bihurtuz, bereziki gure gizartearen bazterretan bizi direnentzat.

Gaur, haren jaiotza ospatzeak gure mundu zauritua begiratzera behartzen gaitu: gerrek
eta indarkeriak kolpatutako herriak, ihes egitera behartutako milaka eta milaka familia;
pobrezian, bakardadean edo itxaropenik gabe bizi diren pertsona ugari. Horregatik,
Caritas Gipuzkoaren Gabonetako kanpainaren lemak gogoeta pertsonalerako galdera hau
egiten digu: Noizko, bada, Gabon zoriontsuak mundu osoan?

Honen harira, adierazgarriak dira Leon XIV. aita santuak Libanora egindako lehen
bidaia apostolikoan esandako hitzak: “Gure inguruan, ia mundu osoan, nolabaiteko
ezkortasun eta inpotentzia sentimenduak nagusitu direla dirudi. Badirudi pertsonak ez
direla gai ezta beren buruari galdetzeko ere zer egin dezaketen historiaren ibilbidea
aldatzeko. Erabaki handiak gutxi batzuek hartzen dituztela ematen du eta, sarritan,
guztion ongiaren aurka, aldaezina dirudien etorkizun baterantz bideratuz”.

Aita Santuak dioen bezala: ezin gara ezkortasunean, ezintasunean edo pasibotasunean
erori. Beti dago errealitatea hobetzeko egin dezakegun zerbait, gure ingurune
hurbilenean bada ere, gure mundua bizigarriagoa, gizatiarragoa eta atseginagoa
bihurtzeko.

Egoera honen aurrean, kristau komunitatea harrera- eta zaintza-seinale izatera deitua
dago, zubiak eraikitzera, eta injustiziaren eta axolagabekeriaren aurrean ahotsa
altxatzera. Ez da nahikoa bake eta zorion-desioak elkarri trukatzearekin; horien alde lan
egitera deituak gaude: elikagaia eta etxea, erroldatzea edo etxebizitza kontratua, osasuna
eta bizikidetza duina eskatzen duten pertsonen borroka gurea egitera. Fedearen
dimentsio soziala pertsona ororen bizitza duinaren alde egiten dugunean azaleratzen
da, gizarte-justizia bultzatuz eta bazterkeria egoeran dauden pertsonen-alde neurriak
eskatuz.

Eta ez dira gutxi gure inguruan: FOESSA Fundazioaren azken txostenak jasotzen
duenez, 259.000 pertsona gizarte-bazterkerian daude, hemen, Euskadin. Ez soilik
bazterketa ekonomikoan, baita harremanetakoa, hezkuntzarako edo osasunerako
sarbidea, aisialdirakoa... Azken batean, bizitza duina oztopatzen duten egoeretan.
Horietatik, 84.000 pertsona bazterkeria larrian daude, eta etxebizitza-sarbidea da
zailtasun nagusietakoa. FOESSAk adierazten duen moduan, euskal biztanleriaren %16,1

Caritas Gipuzkoa www.caritasgipuzkoa.org 94344 07 44



B Cerri
o s

etxebizitzaren arloan dago bazterkerian; eta errealitate latzena: Caritas-Gipuzkoak
2024an lagundu dituen etxerik gabeko %14,8 familia.

Bihotzean min ematen duen errealitate horretaz jabetuta, itxaropena bizirik
mantendu nahi dugu eta gure munduan dagoen gauza onetan jarri-.arreta,
negatibotasunak eta kexuak arrastaka eramaten utzi gabe. Itxaropen hori ez da
baikortasun faltsua; irautera, konfiantza izatera eta konpromisoa hartzera eramaten
baikaitu. Konpromisoa hartzea, Caritas Gipuzkoako boluntarioek egiten duten bezala:
egunero beren denbora, entzutea, babesa eta lan ona eskainiz, programa eta zentro
desberdinetan. Konpromiso hori antolatua izan daiteke, bai, baina gure| eguneroko
bizitzara ere eraman behar dugu, inguruan ditugun pertsonei adi egonez, agurtuz,
eskerrak emanez, lagunduz, ondoan jarriz, eskuzabaltasunez emanez eta jasoz. Gure
ingurua pertsona guztiekin abegikorragoa, duinagoa eta gizatiarragoa egiten, alegia.

Itxaronaldiko eta itxaropeneko garaian gaude. Itxaropenak erne _mantentzen gaitu;
oraindik sortu ez dena antzematera eramaten gaitu, etorkizunaren horizontean pizten
den hura antzematera. Ziurgabetasunaren erdian eusten gaituen bertutea da; konfiantzaz
aurrera egiten laguntzen digu, itxaropen kristaua Jainkoaren agintzariaren-konfiantza
sendoa delako, iluntasunean distiratzen duen argi bat eta zailtasunen erdian iraunarazten
gaituen indarra.

Gabon honek behar gaituztenen alboan egoten jarraitzera bultzatu gaitzala, bizitza

berriaren eragile izatera, eta inoiz ez dadila falta Belenen jaiotakoaren Berri Onarengan
sinesteko arrazoirik.

Eta itxaropen horrekin, 2025eko abenduak 21 .

laguntzen ditu egunero.




